
UNIVERZITET U SARAJEVU-PRIRODNO-MATEMATIČKI FAKULTET 

 

Broj: 

Datum:  

 

Na osnovu člana 69. stav (1) tačka f) i člana 123. Zakona o visokom obrazovanju („Službene  

novine Kantona Sarajevo“, broj 36/22), člana 104. Statuta Univerziteta u Sarajevu te Odluke  

Vijeća Prirodno-matematičkog fakulteta Univerziteta u Sarajevu, donesene Rješenjem broj:  

01/06-1415/2-2026 od 29. 6. 2026. godine, imenovani smo u Komisiju za pripremu prijedloga  

za izbor nastavnika u zvanje docenta za naučnu oblast „Primijenjena matematika“ na  

Univerzitetu u Sarajevu – Prirodno-matematičkom fakultetu, Odsjeku za matematičke i  

kompjuterske nauke, za jedno izvršilačko mjesto sa punim radnim vremenom. 

 

Komisija je u sastavu: 

 

1. Prof. dr. Senada Kalabušić, redovna profesorica na Odsjeku za matematičke i 

kompjuterske nauke Univerziteta u Sarajevu – Prirodno-matematičkog fakulteta, 

doktor matematičkih nauka, naučna oblast „Primijenjena matematika“, predsjednica, 

2. Prof. dr. Esmir Pilav, redovni profesor na Odsjeku za matematičke i kompjuterske 

nauke Univerziteta u Sarajevu – Prirodno-matematičkog fakulteta, doktor 

matematičkih nauka,naučna oblast „Primijenjena matematika“, član, 

3. Prof. dr. Zenan Šabanac, vanredni profesor na Odsjeku za matematičke i kompjuterske 

nauke Univerziteta u Sarajevu–Prirodno-matematičkog fakulteta, doktor 

matematičkih nauka, naučna oblast „Analiza“, član. 

 

VIJEĆU UNIVERZITETA U SARAJEVU – PRIRODNO-MATEMATIČKOG FAKULTETA 

 

Na Konkurs Univerziteta u Sarajevu – Prirodno-matematičkog fakulteta objavljen u dnevnom 

listu „Dnevni avaz˝ i na web-stranici Fakulteta od 5.6.2026. godine za poziciju docenta za 

oblast  ˝Primijenjena matematika˝ na Odsjeku za matematičke i kompjuterske nauke -1 

izvršilac, u konkursnom predviđenom roku prijavila su se tri kandidata: 

1. dr. Drino Džana (prijava zavedena pod brojem: 02/01-1281/1-2026, od 11.6.2026. 

godine) 

2. dr. Hrnjić Tarik (prijava zavedena pod brojem: 02/01-1341/1-2026 od 19.6.2026. 

godine) 

3. dr. Liđan Edin (prijava zavedena pod brojem:02/01-1347/1-2026 od 22.6. 2026. 

godine) 

Prema Potvrdi o blagovremenosti prijava na raspisani Konkurs broj: 02/01-1281, 1341, 

1347/2-2026 od 25.6.2026. godine i Potvrdi o potpunosti i urednosti prijava, broj: 02/01-1281, 



1341, 1347/3-2026 od 30.6.2026. godine, utvrduje se da su prijave kandidata na Konkurs 

blagovremene i potpune (uredne). 

Dana 30.6.2026. godine, Komisija je otvorila, pregledala, razmatrala i cijenila prijave kandidata 

u skladu s odredbama Zakona o visokom obrazovanju Kantona Sarajevo („Službene novine 

Kantona Sarajevo", br. 36/22 i br. 28/25), kao i na odredbe Statuta Univerziteta u Sarajevu 

(broj: 01-14-35-1/23 od 26.07.2023. godine) i uvjete propisane Konkursom. 

Uvidom u priloženu dokumentaciju, Komisija je utvrdila, u skladu sa članom 112. stav (2) 

alineja d) Zakona o visokom obrazovanju 36/22, da prijavljeni kandidati dr. Tarik Hrnjić, dr. 

Edin Liđan ne zadovoljavaju uvjet naučnog stepena doktora u naučnoj oblasti na koju se bira 

docent, u konkretnom slučaju naučna oblast ,,Primijenjena matematika". 

Dr. Tarik Hrnjić posjeduje diplomu doktora nauka iz oblasti elektrotehnike i elektronike, 

stečenu na Fakultetu prirodnih i tehničkih nauka Internacionalnog univerziteta u Sarajevu, 

broj: I-VIII-3/2025 od 8.7.2025. godine. Budući da je konkurs raspisan za izbor u zvanje docenta 

iz naučne oblasti primijenjene matematike, Komisija zaključuje da kandidat ne ispunjava uvjet 

iz člana 112. stav (2) alineja d) Zakona o visokom obrazovanju Kantona Sarajevo. 

Dr. Edin Liđan stekao je naučni stepen doktora nauka iz oblasti matematike na studijskom 

programu Matematika na Prirodno-matematičkom fakultetu Univerziteta Crne Gore, broj: D-

176 od 18.5.2022. godine. Komisija je uvidom u priloženu dokumentaciju utvrdila da doktorska 

disertacija kandidata pod naslovom „Topološke karakteristike popločavanja generalisanih 

poliominima“ pripada naučnoj oblasti Kombinatorika i Topološka kombinatorika i da ne 

pripada naučnoj oblasti „Primijenjena matematika“. Nadalje, Odlukom Senata Univerziteta u 

Sarajevu o izmjenama i dopunama naučnih oblasti u okviru utvrđenih naučnih oblasti na 

Prirodno-matematičkom fakultetu, broj: 01-28-43/20 od 23.12.2020. godine, na Odsjeku za 

matematičke i kompjuterske nauke utvrđena je oblast „Primijenjena matematika“ kao 

posebna naučna oblast. Budući da je konkurs raspisan za izbor u zvanje docenta iz naučne 

oblasti primijenjene matematike, Komisija zaključuje da kandidat ne ispunjava uvjet iz člana 

112. stav (2) alineja d) Zakona o visokom obrazovanju Kantona Sarajevo. 

Pregledom dokumentacije kandidatkinje dr. Džane Drino, Komisija je utvrdila da kandidatkinja 

posjeduje naučni stepen i diplomu doktora matematičkih nauka stečenu na Univerzitetu u 

Sarajevu-Prirodno-matematičkom fakultetu broj: 87/2023 od  21.12.2023. godine. 

Kandidatkinja je odbranila doktorsku disertaciju pod nazivom „Globalno ponašanje, stabilnost 

i bifurkacije šire klase host-parasitoid modela sa proporcionalnim i konstantnim refuge 

efektom“. Komisija utvrđuje da je ova disertacija iz naučne oblasti ,,Primijenjena matematika", 

tako da kandidatkinja zadovoljava uvjet naučnog stepena doktora u naučnoj oblasti na koju se 

bira docent, u konkretnom slučaju naučna oblast ,,Primijenjena matematika" u skladu sa 

članom 112. stav (2) alineja d) Zakona o visokom obrazovanju 36/22. 

U skladu sa navedenim, Komisija zaključuje da kandidatkinja dr. Džana Drino zadovoljava sve 

uvjete, propisane Zakonom o visokom obrazovanju Kantona Sarajevo, za izbor u 



nastavnonaučno zvanje docent na naučnoj oblasti ,,Primijenjena matematika", te u nastavku 

dajemo najvažnije podatke o kandidatkinji. 

 

KANDIDATKINJA: dr. Džana Drino 

Uvidom u dostavljenu dokumentaciju Komisija konstatuje da je dr. Drino Džana blagovremeno 
dostavila prijavu u skladu sa Konkursom te priložila sljedeću dokumentaciju: 

- Izvod iz matične knjige rođenih 
- Uvjerenje o državljanstvu 
- Biografiju sa bibliografijom 
- Ovjerenu kopiju diplome I (prvog) ciklusa studija 
- Ovjerenu kopiju diplome II (drugog) ciklusa studija 
- Ovjerenu kopiju diplome III (trećeg) ciklusa studija kao dokaz o ispunjavanju uslova 

utvrđenih članom 112. Zakona o visokom obrazovanju ("Službene novine Kantona 
Sarajevo", broj: 36/22) 

- Ovjerene kopije dodataka diplomi I (prvog),  II (drugog) i III (trećeg) ciklusa studija 
- Odluke o izboru u zvanje asistenta i višeg asistenta za oblast primijenjena matematika 

(ovjerene kopije) 
- Potvrde o angažmanu u realizaciji nastave na Univerzitetu u Sarajevu-

Elektrotehničkom fakultetu (ovjerene kopije) 
- Potvrde da je bila angažovana kao stručnjak iz prakse na Univerzitetu u Sarajevu-

Farmaceutskom fakultetu i Prirodno-matematičkom fakultetu (ovjerene kopije) 
- Potvrde o prethodnom radnom iskustvu u Prvoj gimnaziji, Drugoj gimnaziji,  Srednjoj 

ekonomskoj školi, Četvrtoj gimnaziji Ilidža (ovjerene kopije) 
- Nagradu UNSA za rezultate naučnog/umjetničkog rada u 2020. godini (ovjerena kopija) 
- Ovjerenu kopiju priznanja Srebrena značka Univerziteta u Sarajevu 
- Potvrde o učešću na konferencijama ICDEA i BHAAS (kopije) 
- Potvrde o učešću u organizaciji konferencije PODE 2027 i Balkanske matematičke 

olimpijade 2025 (ovjerene kopije) 
- Potvrde o učešću u projektu Volim matematiku (ovjerene kopije) 
- Uvjerenje o položenom stručnom ispitu (ovjerena kopija) 
- Dokaz da su svi naučni radovi objavljeni u relevantnim naučnim bazama Web of Science 

Core Collection i Scopus  
- Separate 5 objavljenih naučnih radova kao dokaz o ispunjavanju uvjeta utvrđenih 

članom 112. Zakona o visokom obrazovanju ("Službene novine Kantona Sarajevo", 
broj: 36/22) 

- Kopiju objavljenog stručnog rada 
- USB sa biografijom, bibliografijom, naučnim radovima i stručnim radom. 
 

Na osnovu člana 124. Zakona o visokom obrazovanju („Službene novine Kantona Sarajevo, 

broj: 36/22“), na osnovu Statuta Univerziteta u Sarajevu te Podsjetnika za pisanje referata za 

izbor nastavnika i saradnika Univerziteta u Sarajevu, Komisija podnosi sljedeći 

 



IZVJEŠTAJ 

1. Biografski podaci 

 

Drino Džana (državljanka Bosne i Hercegovine) rođena je 12.07.1995.godine u Sarajevu. Prvu 

gimnaziju u Sarajevu završila je 2013. godine prosjekom 5,0 nakon čega upisuje Prirodno-

matematički fakultet u Sarajevu. Prvi ciklus studija na nastavničkom smjeru matematike i 

informatike na Odsjeku za matematiku Prirodno-matematičkog fakulteta u Sarajevu završila 

je 2016. godine prosječnom ocjenom 8,85 i stekla stručni naziv Bakalaureat matematike i 

informatike, diploma broj: 1329/2016 od 05.11.2016. 

 

Na istom Odsjeku je završila i II ciklus studija – nastavnički smjer, te je 12.07.2018. godine 

odbranila završni-magistarski rad čime je stekla akademsku titulu Magistra matematike – 

nastavnički smjer, diploma broj: 893/2018 od 01.12.2018. godine. Prosječna ocjena u toku 

drugog ciklusa studija je 9,75. Dobitnica je priznanja Srebrena značka Univerziteta u Sarajevu.  

 

Drino Džana je akademske 2019/2020. godine upisala III ciklus studija na Odsjeku za 

matematiku, smjer „Matematičke nauke u jugoistočnoj Evropi“. Sve ispite na doktorskom 

studiju je položila prosječnom ocjenom 10,0 i odbranila doktorsku disertaciju „Globalno 

ponašanje, stabilnost i bifurkacije šire klase host-parasitoid modela sa proporcionalnim i 

konstantnim refuge efektom“, urađenu pod mentorstvom prof. dr. Senade Kalabušić i prof. 

dr. Esmira Pilava, 20.06.2023. godine, diploma broj: 87/2023 od  21.12.2023. godine. 

 

Drino Džana se služi sa dva strana jezika, engleskim i njemačkim. Pored bazične upotrebe 

računara poznaje i matematičke softverske pakete MS Office Word, Excel, Access, PowerPoint, 

SPSS, C++, Python, SQL, Java Script, HTML, CSS,  Visual Basic, GeoGebra, Matlab, Wolfram 

Mathematica, Latex. 

 

  

2. Nastavničke sposobnosti i doprinos 

 

Drino Džana je predavala matematiku u Drugoj gimnaziji Sarajevo na IB diploma programu, IB 

MYP programu i nacionalnom programu, te je predavala matematiku i informatiku u više 

sarajevskih srednjih škola (Srednja ekonomska škola Sarajevo, Prva gimnazija Sarajevo i 

Četvrta gimnazija Ilidža). Položila je i stručni ispit za samostalan odgojno-obrazovni rad 

23.10.2019. godine. U zimskom semestru akademske 2019/2020. godine bila je angažovana 

kao vanjski saradnik na Farmaceutskom fakultetu Univerziteta u Sarajevu na predmetu 

Matematika, kao i na Prirodno-matematičkog fakulteta Univerziteta u Sarajevu na predmetu 

Programiranje I. 

Na Odsjeku za matematiku Prirodno-matematičkog fakulteta Univerziteta u Sarajevu u zvanje 

asistenta iz oblasti „Primijenjena matematika“ izabrana je u aprilu 2020. godine na osnovu 



Odluke Senata Univerziteta u Sarajevu, broj 01-9-10/20 od 29.04.2020. godine o izboru u 

zvanje asistenta. Odlukom Senata Univerziteta u Sarajevu, broj 01-13-113/23 od 19.7.2023. 

godine izabrana je na poziciju višeg asistenta iz oblasti „Primijenjena matematika“. Tokom 

svog rada na Prirodno-matematičkom fakultetu Drino Džana je angažovana na izvođenju 

vježbi iz predmeta prvog i drugog ciklusa studija: Elementarna matematika, Analiza I, Kalkulus 

I, Elementarna teorija brojeva, Programiranje I, Programiranje II, Linearna algebra II, Teorija 

brojeva, Dinamički sistemi, Uvod u funkcionalnu analizu, Funkcionalna analiza, Fourierova 

transformacija i waveleti, Kompleksna analiza I, Metodika nastave matematike I, Metodika 

nastave matematike II, Metodička praksa iz matematike za osnovnu školu, Metodička praksa 

iz matematike za srednju školu, Metodička praksa iz matematike za srednju školu II. 

Učestvovala je u svojstvu saradnika u izvođenju nastave iz predmeta Mathematics for AI I i 

Mathematics for AI II na smjeru “Data science and artificial intelligence” na Elektrotehničkom 

fakultetu Univerziteta u Sarajevu u akademskoj 2024/25. i 2025/26. godini. 

3. Doprinos procesu internacionalizacije 

Učestvovala je na dvije međunarodne konferencije na kojima je izlagala rezultate svog 

naučnog istraživanja:     

- 2nd International Conference on Life Science (BHAAAS) 23.-26.6.2022., Sarajevo, 

Bosna i Hercegovina, 

- International Conference on Difference Equations and Applications (ICDEA) 

26.7.2021.-31.7.2021., Sarajevo, Bosna i Hercegovina.  

- Član je Organizacionog odbora konferencije Progress on Difference Equations –PODE 

2027 koja se održava u Sarajevu 2027. godine. 

- Bila je i član organizacionog odbora za Balkansku matematičku olimpijadu koja se 

održala u Sarajevu 2025. godine. 

 

4. Društveni doprinos 

 

Dobitnica je Nagrade Univerziteta u Sarajevu za rezultate naučnog/umjetničkog rada u 2020. 

godini. 

Član je Komisije za samoevaluaciju studijskih programa na Odsjeku za matematičke i 

kompjuterske nauke (od 2022. godine). 

 

5. Naučna dostignuća i doprinos 

 

5.1. Naučni radovi 

Objavila je do sada pet naučnih radova u relevantnim međunarodnim časopisima za oblast 

primijenjene matematike  te jedan stručni rad: 

a) Naučni radovi: 



1) “Stability and bifurcations in a logistic host–parasitoid model with strong Allee effects 

and host refuge”, E. Bešo, Dž. Drino, S. Kalabušić, E. Pilav, International Journal of 

Bifurcation and Chaos, 2026. 

Sažetak.  U ovom radu analiziramo diskretni dvodimenzionalni host-parasitoid model 

u kojem populacija hosta slijedi logistički rast, pri čemu su hostovi koji izbjegavaju 

parazitizam podložni djelovanju snažnog Allee efekta.  Dinamika populacije parasitoida 

je određena dostupnošću domaćina, stopom uspjeha napada i brojem parasitoida 

proizvedenih po uspješnom napadu. Klasificiramo tačke ekvilibrija i istražujemo 

lokalnu i globalnu dinamika sistema. Naša analiza pokazuje da iščezavajući ekvilibrij 

može biti globalno stabilan za određene vrijednosti parametara. Za granični ekvilibrij 

dokazujemo postojanje transkritične i period-doubling bifurkacije. Što se tiče 

unutrašnjih ekvilibrija, u slučaju kada ih postoji više, razmjenjuju stabilnost. 

Dokazujemo prisustvo period-doubling bifurkacije kodimenzije 1 i Neimark-Sackerove 

bifurkacije, što ukazuje na pojavu složene dinamike, uključujući kvaziperiodično, pa čak 

i haotično ponašanje. Uprkos mogućnosti složene dinamike, dokazujemo da sistem 

može biti uniformno perzistentan i permanentan pod specifičnim uslovima, čime se 

osigurava dugoročna koegzistencija populacija. 

 

Rad je indeksiran u naučnim bazama Web of Science Core Collection (kvartil Q2), 

Mathematical Reviews / MathSciNet, SCOPUS, zbMATH. 

 

2) “Stability and bifurcations of a host-parasitoid model with general host escape 

function and general stocking upon parasitoids”, E. Bešo, Dž. Drino, S. Kalabušić, D. 

Kovačević, E. Pilav, International Journal of Biomathematics, 2024. 

Sažetak. U ovom radu je analizirana generalizacija modela prezentovanog u J. 

Bektešević, V. Hadžiabdić, S. Kalabušić, M. Mehuljić and E. Pilav [Dynamics of a class of 

host–parasitoid models with external stocking upon parasitoids, Adv. Differ. 

Equ.2021(31) (2021)]. Istraženo je ponašanje rješenja u blizini tačaka ekvilibrija za 

različite ishode, kao što su iščezavanje, postojanje beskonačno mnogo tačaka 

isključujućeg ekvilibrija, te slučaj kada postoje jedinstveni isključujući i koegzistirajući 

ekvilibrij. Dokazujemo globalnu stabilnost iščezavajućeg ekvilibrija i ekvilibrija kod 

kojeg hostovi iščezavaju. Također, istražujemo nehiperbolički slučaj za ekvilibrij kod 

kojeg parasitoidi iščezavaju, te rezonantni slučaj 1:1. Transkritična bifurkacija se javlja 

kod ekvilibrija kod kojeg hostovi iščezavaju što upućuje na postojanje praga za invaziju 

populacije hosta kroz transkritičnu bifurkaciju. Lokalna dinamika koegzistirajućeg 

ekvilibrija može biti vrlo složena zbog pojave Neimark-Sackerove i period-doubling 

bifurkacije. Nalazimo eksplicitni oblik prvog Lyapunovog eksponenta za Neimark-

Sackerovu bifurkaciju. Teorijske rezultate ilustrujemo kroz numeričke primjere. 

 

Rad je indeksiran u naučnim bazama Web of Science Core Collection (kvartil Q3), 

Mathematical Reviews / MathSciNet, SCOPUS, zbMATH. 



 

3) “Bifurcation and stability of a Ricker host-parasitoid model with a host constant refuge 

and general escape function”, S. Kalabušić, Dž. Drino, E. Pilav, Advances in Discrete 

Dynamical Systems, Difference Equations, and Applications (pp. 233-281), Springer 

Proceedings in Mathematics & Statistics series, 2023. 

Sažetak. Motivisani Rickerovim modelom i radom Daiyong, W., Hongyong, Z.: Global 

qualitative analysis of a discrete host-parasitoid model with refuge and strong Allee 

effects, Mathematical Methods in the Applied Sciences, 41(1) (2018), u  ovom radu 

istražujemo dinamiku klase host-parasitoid modela sa Rickerovom stopom rasta 

populacije hosta, pri čemu je u svakoj generaciji konstantan broj hostova zaštićen od 

parasitoida. Funkcija kojom se opisuje vjerovatnoća izbjegavanja parasitoida je opća 

funkcija koja ispunjava određene uslove. Pokazujemo da u sistemu uvijek postoji 

isključujući ekvilibrij. Jedinstveni pozitivni ekvilibrij postoji pod određenim uslovima. 

Pokazujemo da se u sistemu javljaju transkritična i period-doubling bifurkacija 

isključujućeg ekvilibrija, dok se Neimark-Sackerova i period-doubling bifurkacija 

javljaju kod unutrašnjeg ekvilibrija. Istražujemo ograničenost rješenja. Dokazujemo 

rezultat globalne atraktivnosti unutrašnjeg ekvilibrija. Konačno, dokazujemo da je 

sistem uniformno perzistentan, što osigurava dugoročnu koegzistenciju obje vrste. 

Zatim, korištenjem nekoliko poznatih funkcija vjerovatnoće i numeričkih simulacija, 

potvrđujemo naše teorijske rezultate.   

 

Rad je indeksiran u naučnim bazama SCOPUS, zbMATH, MathSciNet. 

 

4) “Global behavior and bifurcation in a class of host-parasitoid models with a constant 

host refuge”, S. Kalabušić, Dž. Drino, E. Pilav, Qualitative Theory of Dynamical Systems, 

2020. 

Sažetak. U ovom radu istražujemo globalno ponašanje i bifurkacije klase host-

parasitoid modela sa konstantnim brojem hostova koji su zaštićeni od parazitizma. 

Nalazimo uslove za egzistenciju i stabilnost ekvilibrija, te pojavu Neimark-Sackerove 

bifurkacije. Eksplicitno određujemo aproksimaciju invarijantne krive koja zavisi od 

parametara modela. Pokazujemo da se lokalno asimptotski stabilan ekvilibrij ne može 

transformisati u nestabilan povećanjem konstantnog broja hostova koji su u refugeu. 

Specijalno, posmatramo efekt konstantnog refugea u (S), (HV) i (PP) modelima. 

Dobijeni rezultati pokazuju da konstantan broj hostova u refugeu utiče na kvalitativno 

ponašanje ovih modela u poređenju sa istim modelima bez refugea. Teoretski rezultati 

su potvrđeni i ilustrovani numerički. 

 

Rad je indeksiran u naučnim bazama Web of Science Core Collection (kvartil Q1), 

Mathematical Reviews / MathSciNet, SCOPUS, zbMATH. 

 



5) “Period-doubling and Neimark-Sacker bifurcations of a Beddington host-parasitoid 

model with a host refuge effect”, S. Kalabušić, Dž. Drino, E. Pilav, International Journal 

of Bifurcations and Chaos, 2020. 

Sažetak. U ovom radu istražujemo dinamiku određene klase Beddington host-

parasitoid modela, gdje je u svakoj generaciji konstantan procenat hostova zaštićen od 

parasitoida i populacija hosta ima Rickerovu stopu rasta. Uzimajući intrinzičnu stopu 

rasta populacije hosta koja je izložena parasitoidima kao bifurkacioni parametar, 

dokazujemo da se u sistemu može desiti period-doubling ili Neimark-Sackerova 

bifurkacija kada jedinstveni unutrašnji ekvilibrij izgubi stabilnost. Zatim primjenjujemo 

naše teorijske rezultate na sljedeće poznate slučajeve: Mayov model, (S) model, Hassel 

& Varley (HV) model, parasitoid-parasitoid (PP) model i (H) model. Koristimo 

numeričke simulacije da potvrdimo naše teorijske rezultate. 

 

Rad je indeksiran u naučnim bazama Web of Science Core Collection (kvartil Q2), 

Mathematical Reviews / MathSciNet, SCOPUS, zbMATH. 

 

b) Stručni radovi:  

1. “Neki načini dokazivanja identiteta s Fibonaccijevim brojevima", Džana Drino i Merima 

Murica,  Matematičko-fizički list, Hrvatsko matematičko društvo i Hrvatsko fizikalno 

društvo, LXVIII 4 (2017. - 2018.), ISSN 1332-1552   

 

5.2. Naučno-istraživački projekti 

Dr. Drino Džana je bila član  projektnog tima naučno-popularnog  Projekta Volim matematiku, 

realizovanog tokom akademske 2022/2023, 2023/2024, 2024/2025. i 2025/2026. godine u 

Sarajevu, finansiranih dijelom od strane Federalnog ministarstva obrazovanja i nauke i 

Kantonlnog ministarstva za odgoj i obrazovanje. 

Z A K LJ U Č A K  I  P R I J E D L O G 

 

Na osnovu svih podataka i informacija koji su prezentirani u ovom Izvjestaju, te Potvrdi o 

blagovremenosti prijava na raspisani Konkurs broj: 02/01-1281, 1341, 1347/2-2026 od 

25.6.2026. godine i Potvrdi o potpunosti i urednosti prijava, broj: 02/01-1281, 1341, 1347/3-

2026 od 30.6.2026. godine, u skladu sa odredbama Zakona o visokom obrazovanju KS 

(,,Službene novine Kantona Sarajevo", broj 36/22 i broj 28/25), kao i odredbama Statuta 

Univerziteta u Sarajevu (broj: 01-14-35-1/23 od 26.7.2023. godine) i uvjetima traženim 

Konkursom, Komisija daje: 

P R I J E D L O G 

da se dr. Džana Drino, viša asistentica, izabere u naučnonastavno zvanje DOCENT na naučnu 

oblast „Primijenjena matematika˝ na Odsjeku za matematičke i kompjuterske nauke 



Univerziteta u Sarajevu – Prirodno-matematičkog fakulteta u radni odnos s punim radnim 

vremenom. 

O B R A Z L O Ž E NJ E 

Komisija je referencirajući se na sve relevantne članove Zakona o visokom obrazovanju 

Kantona Sarajevo, Statuta Univerziteta u Sarajevu, konstatirala da kandidatkinja dr. Džana 

Drino zadovoljava sve potrebne uvjete za izbor u naučnonastavno zvanje docent, jer: 

• ima završen stepen I, II i III ciklusa studija matematike i odbranjenu doktorsku disertaciju 

iz naučne oblasti primijenjene matematike 

• ima objavljenih pet (5) naučnih radova u naučnoj oblasti primijenjena matematika, svi u 

časopisima indeksiranim u relevantnim međunarodnim citatnim bazama, od čega četiri u 

WOS CC, i to jedan rad u časopisu kvartila Q1, dva rada u časopisima kvartila Q2 i jedan 

rad u časopisu kvartila Q3, te jedan rad u Proceedingsu Međunarodne konferencije o 

diferentmim jednadžbama (ICDEA) indeksiranom u citatnoj bazi Scopus 

• dobitnica je priznanja Srebrena značka Univerziteta u Sarajevu 

• dobitnica je Nagrade Univerziteta u Sarajevu za rezultate naučnog/umjetničkog rada u 

2020. godini. 

• izlagala je rezultate svojih  naučnih istraživanja na dvije međunarodne naučne 

konferencije:  

- 2nd International Conference on Life Science (BHAAAS) 23.-26.6.2022., Sarajevo, Bosna i 

Hercegovina, 

- International Conference on Difference Equations and Applications (ICDEA) 26.7.2021-

31.7.2021, Sarajevo, Bosna i Hercegovina.  

•  bila je  član organizacionog odbora za Balkansku matematičku olimpijadu koja se održala 

u Sarajevu 2025. godine, te član projektnog tima Projekta Volim matematiku, realizovanog 

tokom akademske 2022/2023, 2023/2024, 2024/2025. i 2025/2026. godine u Sarajevu. 

•  član je Organizacionog odbora konferencije Progress on Difference Equations –PODE 2027 

koja se održava u Sarajevu 2027. godine. 

• član je Komisije za samoevaluaciju studijskih programa na Odsjeku za matematičke i 

kompjuterske nauke (od 2022. godine) 

• ima položen stručni ispit za samostalan odgojno-obrazovni rad 

• ima bogato pedagoško iskustvo u nastavi. 

Sarajevo, 1. 7. 2026. godine 
Komisija: 
 
Prof. dr. Senada Kalabušić, predsjednica 
 
Prof.dr. Esmir Pilav, član 
 
Prof. dr. Zenan Šabanac, član

 


